
2023KO URRIAREN 26KO
OHIKO OSOKO BILKURA

Lazkaoko Udaletxean, bi mila eta hogeita hiruko urriaren hogeita seian, arratsalde-
ko sei eta erdietan, Lazkaoko Udal Osoa bildu da, aurrez honetarako deialdia egin delarik,
Kepa Zubiarrain Erauskin Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Eneritz Miranda Muxika, Aitor Altuna
Oiarbide, Amagoia Naldaiz Mingo, Josetxo Sese Eztala, Unbe Echaniz Perez, Aritz Goicoe-
chea Gonzalez de Audicana, Joxemai Ormazabal Sukia, Aitziber Azurmendi Imaz, Egoitz
Bergara Azpirotz, Maialen Amundarain Irizar, Haritz Antofianzas Urdangarin eta Maria Caro-
lina Aguirre Mastrangelo.

Idazkari lanetan Idoia Garmendia Callejak dihardu.

I.- AURREKO AKTAK.-

Alkateak bilkurari hasiera eman ondoren, bertaratutakoen onespenera aurkeztu di-
ra 2023ko irailaren 28an egindako ohiko bilkurako akta eta urriaren 11an egindako ezohi-
ko bilkurako akta, eta idazketa aldaketa bat egin ondoren onartu dira.

II.- ALKATETZAREN EBAZPENEN BERRI EMATEA.-

Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

II1.- KANPOKO HEGAL IREKIEN ORDENANTZAREN LEHEN ONARPENA.-

Osoko Bilkurak, Hirigintza Batzordeak helarazi dion proposamena ikusi du, kanpoko
hegal irekien ordenantza ezartzeari buruzkoa. Ordenantza hau arautzen duen testu arau-
tzailea, honakoa da:

"KANPOKO HEGAL IREKIEN ORDENANTZA - LAZKAO

Ordenantza, Euskal Autonomia Erkidegoko etxebizitzen eta zuzkidura-bizitokien gutxiene-
ko bizigarritasun-baldintzak eta diseinu-arauak arautzen dituen ekainaren 28ko 80/2022
Dekretuaren 1V. ERANSKINEAN jasotako "definizioetan" oinarrituta, 2022ko abenduaren
30etik indarrean dagoena.

1.- SARRERA

Euskal Autonomia Erkidegoko etxebizitzen eta zuzkidura-bizitokien gutxieneko bizigarrita-
sun-baldintzak eta diseinu-arauak arautzen dituen ekainaren 28ko 80/2022 Dekretua




2022ko abenduaren 30etik dago indarrean. Dekretu hori argitaratzeak aldaketa nabarme-
nak ekarri ditu etxebizitzen bizigarritasunari buruzko zenbait alderditan, bai lehendik dau-
denetan, bai udal plangintzan aurreikusitako berrietan.

Kanpoko espazio irekien tratamenduari dagokionez, aipatutako dekretuaren zioen azalpe-
nean honako hau adierazten da:

«Ezartzen da, gainera, etxebizitzen bizigarritasun-baldintzak errazte aldera, batez
ere bizitegi-erabilera duten eraikinetan, kanpoko espazio irekiak kontuan hartuko
direla, hala nola balkoiak, logiak, terrazak eta esekitokiak, baina horiek ez dira
zenbatuko eraikigarritasunaren ondorioetarako, gehienez ere etxebizitza bakoi-
tzak eraikitako hamar metro karraturaino.»

Esparru horietarako hirigintza-eraikigarritasunaren erregulazioari dagokionez, IV. ERANS-
KINAN honako hau adierazten da:

«Azalera erabilgarri konputagarria: Pertsonek okupa dezaketen esparru baten
oinplanoko azalera. Kanpoko itxituren barnealdeak edo erabilera desberdineko
beste lokal batzuek definitzen dute, eta altuera libre jakin bat du. Hirigintza edo
eraikigarritasun ondorioetarako, ez da azalera erabilgarritzat hartzen kanpoko es-
pazio irekiei, patioej, balkoiej, terrazei, logiei edo esekitokiei dagokiena; gehienez
ere, etxebizitza edo zuzkidura-bizitoki bakoitzeko 10 m? eraiki daitezke. Hirigin-
tza-baldintzak direla eta, eraikuntza-profilak atikoko solairuak edo oinarri eraiki-
garri handiagoko beste solairu batzuen gainean dauden solairuak behartzen di-
tuenean, dagozkien etxebizitzei esleitutako kanpo-espazio horien azalera erabil-
garria ez da zenbatuko.»

Aipatutako Dekretuan adierazitako baldintzak eta Covid-19aren pandemiak eragindako
konfinamendua dela-eta Lazkaoko udaletxean eraikinetan balkoiak zabaltzeko behin eta
berriz izan diren baimen eskaerak ikusita, egoki iritzi zaio ordenantza hau idazteari, dekre-
tuan zehaztutako aukera berriak arautzeko, batez ere kanpoko espazio irekiei dagokienez.

2.- ARAUDIA

1. artikulua. Xedea.

Ordenantza honen xedea da esku hartzeko irizpide eta neurriak zehaztea eta arautzea,
\g, kanpoko espazio irekiak (balkoiak, terrazak, logiak edo esekitokiak) eraiki edo handitu

ahal izateko, jatorrizko diseinuak aintzat hartzen ez zituen etxebizitzetan eta udalerrian
eraikitzen diren etxebizitza berrietan.

\ 2. artikulua. Aplikazio-eremua.

Ordenantza hau indarrean jartzen denean Lazkaoko udalerri barruan dauden higiezinei
ko zaie, beti ere erabilera nagusia bizitegirakoa dutenean, nahiz eta horietan bes-
rabilera osagarriak egon.

gantza honen aplikazio-eremutik kanpo geratzen dira antolamendutik kanpo deklara-
3 Eflen eraikinak.

Era berean, ordenantza honen aplikazio-eremutik kanpo geratzen dira 2022ko abenduaren
30etik aurrerako lehen okupazioko lizentzia duten eraikinak.

3. artikulua. Obren eta jarduketen baldintza teknikoak lehendik dauden eraiki-
netan hegal irekiak eraikitzea errazteko.

1.

Ordenantza honen babesean, gune ireki edo hegal irekien baimena bakarrik arau-
tzen da (balkoiak, terrazak, logiak edo esekitokiak).

Hegal berriak eraiki ahal izango dira, edo bide publikora ematen duten fatxadetan
daudenak zabaldu, gehienez ere 1,20 metroko hegaldurarekin, fatxada nagusiaren
planotik hasita, eta gehienez etxebizitza bakoitzeko hegaldi irekien baturaren 10
m2-ko gehieneko azaleraraino, betiere ondoko edozein etxebizitzetako leihoetara
gutxienez 1 m-ko eta ondoko lursailera 50 cm-ko distantzia errespetatuz.

Lurzati pribatura ematen duten fatxaden kasuan, gehieneko hegaldura 1,35 metro-
koa izan daiteke.

Balkoiaren azpiko gutxieneko altuera librea 3 metrokoa izango da, beheragoko za-
tiak izaera publikoa badu eta espaloi edo oinezkoentzako pasabide publiko bat ba-
dago.

Beheko solairuan edo solairuartean balkoiak handitzen badira, proposatutako han-
ditzeak ez badu espaloiaren, oinezkoentzako pasabidearen edo eraikinaren ondoko
bidearen zabalera murrizten, orduan bakarrik eman ahal izango da baimena. Lora-
tegi publiko edo pribatuak badaude, zabaltzeko baimena eman ahal izango da, bai-
ta lursailaren sestraren eta balkoiaren arteko garaiera 3 metrotik beherakoa bada
ere.

Balkoi berriaren edo lehendik zegoen balkoia etxebizitza bakoitzeko gehieneko aza-

lerara handitzearen ondoriozko azalera ez da eraikigarritasun gisa zenbatuko hiri-
gintzaren ondorioetarako, ekainaren 28ko 80/2022 Dekretuan xedatutakoaren ara-
bera.

Ukitutako fatxaden tratamendu estetiko bateratua bermatzeko, hegal berriak egite-
ko lanak, proposamena multzoaren tratamendutzat hartu ahal izateko moduan
egin beharko dira (ardatz bertikal beraren gainean jarritako balkoiak).

Dauden balkoiak zabalduz gero, obrak ukituak diren balkoietan egin beharko dira,
balkoi berrien kasuan aurreikusitako ardatz horizontal edo bertikalaren uniformeta-
sun-irizpide berari jarraituz.

Hegal irekien eta itxien baturak ezin izango du kanpoko fatxaden guztizko garape-
naren %60 gainditu, eta hegalak fatxada batean edo batzuetan bildu ahal izango
ditu.

4. artikulua. Lehendik dauden eraikinetan balkoiak eraikitzeko edo handitzeko

\

Balkoiak eraikitzeko edo handitzeko obrak egin daitezkeen etxebizitzetan, balkoiak bai-
mendu egingo dira, baldin eta interesdunek higiezinaren Jabeen Komunitatearen akordioa
aurkezten badute, eta bertan jabekideen konpromisoa jasotzen bada guztion artean ados-
tutako diseinuaren arabera eraikiko edo handituko direla balkoi guztiak, egintza bakar ba-
tean eta komunitateko ordezkariak eskatutako lizentzia bakarrarekin.

5. artikulua. Ondare Babesaren Araubidean sartutako eraikinak.

1. Kultura eta Ondare Babeseko Erregimen batean sartutako ondasunak eta eraikinak di-
renean, aipatutako obrak baimentzeko baldintza izango da kasu bakoitzean beharrez-
kotzat jotzen diren neurriak zehaztea eta gauzatzea, higiezin horiek araubide horretan
zehaztutako baldintzetan zaintzeko eta mantentzeko. Nolanahi ere, Gipuzkoako Foru
Aldundiko Kultura Sailaren aldeko txostena beharko da.

2. Ez da inolaz ere baimenduko obrak egitea edo ondasun eta eraikin horien balioak de-
gradatzen edo desitxuratzen dituzten instalazioak ezartzea.

6. artikulua. Balkoi berrien diseinua.

Ordenantza honen babesean eraiki edo handitu nahi diren balkoien diseinua goi mailako
arkitekto batek idatzitako proiektuan jasotakoa izango da, eta bere Elkargo Ofizialak bisa-
tua.

7. artikulua. Eraikina aldatzea.

Balkoi berriak eraikiz edo lehendik zeuden balkoiak zabalduz lortutako azalerak ezin izan-
go dira eskubide edo azalera kontsolidatu gisa konputatu eraikina ordezkatuz gero, hauek
eraikinaren jatorrizko lizentzia ematearen ondoriozkoak izanik.”

Hirigintza Batzordeak Osoko Bilkurari, Kanpoko hegal irekien ordenantza onartzeko
eginiko proposamenaren aurrean, eta ordenantzaren testu arautzailea aztertu ondoren,
Osoko Bilkurak aho batez honako akordioak hartu ditu:

LEHENENGOA.- Hasierako onarpena ematea kanpoko hegal irekien ordenantzari, eraba-
ki honen eranskinean jasotako testuaren arabera.

BIGARRENA.- Ordenantzan hasieran onartutako testua jendaurrean jartzea eta interes-
dunei entzunaldia ematea, hogeita hamar egun balioduneko epean, erreklamazioak eta
iradokizunak aurkezteko, Udal honetako iragarki-oholean eta Gipuzkoako Aldizkari Ofizia-
lean hogeita hamar egun balioduneko epean jarrita. Epe horretan, interesdunek espedien-
tea aztertu eta egoki iritzitako erreklamazioak aurkeztu ahal izango dituzte.

HIRUGARRENA.- Aipatutako epean espedienteari erreklamaziorik aurkezten ez bazaio,
ia behin betikotzat jotzea.

&V, JBEKTORE PUBLIKOAREN ZERBITZUKO LANGILEEN ORDAINSARI-IGOERA GEHIGA-

2023ko urriaren 4ko Funtzio Publikoko Estatu Idazkaritzaren Ebazpena, Ministro
Kontseiluaren 2023ko urriaren 3ko Erabakia argitaratzen duena, argitaratu zen urriaren
5eko EAON, sektore publikoaren zerbitzuko langileen ordainsarien arloko neurriak onar-
tzen dituena.

Zehazki, erabaki honek honako hau xedatzen du:

“2023rako Estatuko Aurrekontu Orokorrei buruzko abenduaren 23ko 31/2022 Le-
gearen 19 Bi.2.a artikuluak 2023ko urriaren 19ko Erabakian jasotako aurreikuspenak jaso-
tzen ditu, eta honako hau ezartzen du:

«2. Halaber, hala badagokio, honako igoera hauek aplikatuko zaizkie 2022ko aben-
duaren 31n indarrean zeuden ordainsariei, eta 2023ko urtarrilaren letik aurrera izango di-
tuzte ondorioak:

a) Kontsumoko Prezioen Indize Harmonizatuaren (KPI) bilakaerari lotutako igoera.
2022ko KPIaren eta 2023ko iraileko KPI aurreratuaren batura ehuneko 6 baino handiagoa
bada, gehienez ehuneko 0,5eko ordainsari-igoera gehigarria aplikatuko da.

Ondorio horietarako, Estatistikako Institutu Nazionalak (EIN) 2023ko iraileko KPI aurrera-
tuaren datuak argitaratu ondoren, igoera hori aplikatzea onartuko da Ministro Kontseilua-
ren erabaki bidez, eta BOEn argitaratuko da».

2022ko KPIaren aldakuntza % 5,5ekoa izan zen, Estatistikako Institutu Nazionalak 2023ko
urtarrilaren 13an argitaratutako informazioaren arabera.

Bestalde, Estatistikako Institutu Nazionalak, 2023ko irailaren 28an, egiaztatu du 2023ko
iraileko KPI aurreratua % 3,2 dela.

Ondorioz, berresten da 2022ko KPIaren eta 2023ko iraileko KPI aurreratuaren baturak
2022ko eta 2023ko ordainsari-igoera finkoen baturaren ehuneko 6 gainditzen duela, eta,
beraz, aipatutako 19 Bi.2.a artikuluan aurreikusitako gehieneko ehuneko 0,5eko soldata-
igoera gehigarria aplikatu behar da.

Horrenbestez, Ogasuneko eta Funtzio Publikoko ministroak proposatuta, Ministro Kontsei-
luak, 2023ko urriaren 3ko bileran, honako hau erabaki zuen:

Onartzea 2023rako Estatuko Aurrekontu Orokorrei buruzko abenduaren 23ko 31/2022 Le-
gearen 19 Bi.2.a) artikuluan aurreikusitako sektore publikoko langileen ordainsarien igoe-
ra.

Igoera hori 2022ko abenduaren 31n indarrean zeuden ordainsariei aplikatuko zaie, eta
2023ko urtarrilaren letik aurrera izango ditu ondorioak.”

Hau honela izanik eta Ogasun Batzorde informatiboaren proposamenaren aurrean,

LAZKAOK ; Osoko Bilkurak, aho batez, Lazkaoko Udalaren langileen ordainsariei ehuneko 0,5eko gehi-

kuntza-gehigarria aplikatzea erabaki du.



V.- GIZARTE ZERBITZUETAKO TEKNIKARIAREN ORDAINSARIAK.-

Lazkaon, 2023ko urriaren 19an egindako Ogasun Batzordean, Gizarte Zerbitzueta-
ko Koordinatzailearen erantzukizunak eta ardura maila, eta horrekin loturiko destino maila
osagarria izan ziren hizpide.

Gizarte Zerbitzuetako arloan, Gizarte Zerbitzuetako Koordinatzaileak betetzen ditu-
en funtzioak eta egun bere gain hartzen dituen ardurak aztertu dira. Hau guztia ikusirik,
gaur egun lanpostu zerrendan onartuta dagoena baina destino osagarri altuagoa aitortzea
dagokiola kontsideratu da batzorde honetan.

TIkusirik Udalbatzaren Osoko Bilkurak lanpostu bakoitzari maila bat esleitu behar
diola, esleipen horrek ezin duelarik arbitrarioa edo apetatsua izan, eta are gutxiago lan-
postua betetzen duen edo beteko duen funtzionarioari buruzko kontsiderazio pertsonalez
estalita egon.

Aitzitik, lanpostu jakin bati maila jakin bat esleitzeko erabakiak arrazoitua izan be-
har du, eta, horretarako, kontuan hartu behar dira espezializazio-, erantzukizun-, esku-
men- eta aginte-irizpideak, bai eta lanpostua kokatuta dagoen zerbitzuen lurralde- eta
funtzio-konplexutasuna ere, apirilaren 25eko 861/1986 Errege Dekretuaren 3. artikuluak
adierazten duen bezala.

Lanpostu bati destino osagarriaren maila jakin bat esleitzeko, EPOETBren 3. Xeda-
pen Iragankorraren eta Euskal Autonomia Erkidegoko Administrazioko kidegoei eta eskalei
buruzko azaroaren 11ko 7/2021 Legearen 9. artikulua eta Euskal Enplegu Publikoari bu-
ruzko abenduaren 1leko 11/2022 Legearen 56. Artikulua aintzat hartu dira.

Kontuan hartuta lanpostuen zerrendak lanpostuen izena eta funtsezko ezaugarriak,
lanpostuok betetzeko eskatzen diren baldintzak, lanbide-sailkapeneko taldea, atxikita dau-
den kidegoak eta eskalak, lanpostuak betetzeko sistemak, destino-osagarriaren maila eta
lanpostu bakoitzari esleitutako berariazko osagarria jaso behar dituela, EPOEren 74. arti-
kuluan eta Toki Araubidearen Oinarriak arautzen dituen Legearen 90.2 artikuluan eta Eus-
kal Enplegu Publikoari buruzko abenduaren 1eko 11/22 Legearen 45. artikulua.

Kontuan hartuta lanpostuen zerrenda eta horren aldaketak onartzea toki-korpora-
zioko organoei dagokiela, apirilaren 2ko 7/1985 Legean aurreikusitako eskumen-banake-
taren arabera, eta, lege horren 22.2.i) artikuluan xedatutakoaren arabera, Osoko Bilkurari
dagokiola lanpostuen zerrenda onartzeko eskumena.

Hau guztia ikusirik, Osoko Bilkurak, aho batez, honako akordio hauek hartu ditu:

Lehena: Gizarte Zerbitzuetako Koordinatzailearen lanpostuaren destino-maila 21etik, 23-
ra aldatzea.

rena: Lazkaoko Udalaren lanpostuen zerrendaren aldaketari hasierako onarpena
a8, honako zehaztapen hauen arabera:

Lanpostuaren izena: Gizarte Zerbitzuetako Koordinatzailea.

o Taldea: A2
e Destino Osagarriaren maila: 23
e Berariazko Osagarria: 21.828,06

Hirugarrena: Erabaki hau jendaurrean jartzea, dagokion Lurralde Historikoko Aldizkari
Ofizialean iragarkia argitaratuz, Euskal Enplegu Publikoari buruzko abenduaren 1leko
11/2022 Legearen 45.3 artikuluaren arabera.

VI.- AHT-AREN ZUNDAKETEI BURUZKO EH BILDUREN MOZIO PROPOSAMENA.-

Ormazabal ziengotziak (EH Bildu) irakurri duen mozioak honela dio:
“MOZIOA: ZUNDAKETARIK EZ!

Espainiako Garraio, Mugikortasun eta Hiri Agenda Ministerioak (MITMA), “ESTUDIO IN-
FORMATIVO DEL PROYECTO DE CORREDOR FERROVIARIO CANTABRICO-MEDITERRA-
NEO. TRAMO PAMPLONA-ALSASUA” proiektuaren barnean, Nafarroako AHTa euskal Y-a-
rekin lotzeko bi alternatiba ditu. Lehena Irufietik Gasteiza joango litzateke eta bigarrenak
Irufiea eta Ezkioko geltokia lotuko lituzke Aralar zeharkatuz. Bigarren alternatiba honen
azterketa teknikoarekin hasi dira eta dagoeneko Sakanako zein Goierriko udalerriek jaso
dituzte Espainiako Ministerioaren aldetik zundaketa lanak egiten hasteko oharra eta ze-
haztapenak. Aipaturiko proiektua guztiek ikusgai duzue Garraio Ministerioaren atarian.

Hemen ondotik pasako zaigun ibilbidearen arabera, trenbidea Lakuntza inguruan sartuko
litzateke lur azpian eta Ataun alderik alde zeharkatuko luke, hegoaldetik ipar-mendebal-
derarte. Altzania eta Atxurbiren azpitik pasako litzateke, Idiazabal eta Olaberria artean ir-
ten eta Ezkio-Itsasora iristeko.

Gogoratu behar da, AHTa ez dagoela sarrera eta irteera bakarraz osatuta, tartean, man-
tenu, larrialdi eta bestelako zerbitzuetarako tunel berri batzuk ere eraikiko lirateke, baita
eremu horietara iristeko errepide berriak eta obrako soberakinak pilatzeko eskonbrera
erraldoiak ere.

Kezka handiz irakurri dugu Europako Parlamentuak batzordean berriki onartu duela, EAJk
proposatuta, abiadura handiko Nafarroako trenbide-korridoreak euskal Y-arekin duen lo-
tura Ezkiotik egitea. Kezka handiz diogu, azterketa tekniko guztiak egiteke dauden hone-
tan, Europako batzordeetan zenbait erabaki hartzen hasiak baitira.

w Honen aurrean, zentzuz jokatzeko garaia dela uste dugu, AHTa garatzeko itsukeria albo-

an utziz, egin nahi dituzten zundaketa hauekin batera. Ezin da euro bat gehiago inbertitu
egunetik egunera zalantza gehiago eta gure eskualdeetan aurkako gero eta jarrera zaba-
g_? zﬁ lagoa sortzen duen azpiegitura zentzugabe batean.

¥ gure bizilagunen interesak babestea ezinbestekoa da, proiektu horrek Nafarroako zein
Cfrkzdegoko herritar guztientzat ekarriko lituzkeen ondorioak kezkagarriak izango direla
ontuan izanik.



AHTaren diru xahutze ikaragarri hori herritarren beharrak asetzeko bideratzea garrantzi-
tsua da, bereziki oinarrizko eta funtsezko zerbitzu publikoak finantzatzera.

Aldiz, azpiegitura erraldoi hauen aurrean, egungo trazadura hobetzean eta moderniza-
tzean oinarritutako alternatibak serioski eta zentzuz lantzeko bideak landu behar dira.

Horregatik guztiagatik, Lazkaoko Udalak honako eskaerak egin eta erabaki hauek hartzen
ditu:

1.- Abiadura handiko linearen proiektua, bai eta Irufiea-Altsasu eta Irunea-Beasain traza-
tuari dagozkion zundaketak eta bestelako azterlanak gelditzea.

2.- Tren sozial baten alde egin daitezkeen beste alternatibak azter daitezen eskatzea. Al-
ternatiba horiek, betiere, trenbide-sarea modernizatzea, tren bidezko salgaien garraioa
bultzatzea, gure herrietako eta eskualdeetako geltokiekiko konexioak eta maiztasunak
hobetzea izan behar dute oinarri.

3.- Hiritarrei informazioa bideratzea, eztabaida soziala bultzatzea eta haien iritzia jasotzea
edozein tren proiekturen obrekin hasi baino lehen.

4.- Zundaketa hauek bertan behera gera daitezen eskatuz antolatzen diren mobilizazioe-
kin bat egitea.

5.- Akordio hau Eusko Jaurlaritzako Lurralde Plangintza, Etxebizitza eta Garraio Sailari
eta Garraio, Mugikortasun eta Hiri Agenda Ministerioari jakinaraztea.

6.- Akordio hau herritarrei eta hedabideei jakinaraztea.”

Alkateak esan du beren ustetan AHTaren proiektua EAEren lehiakortasun eta lu-
rralde kohesioaren bizkarrezurra dela. Proiektu estrategiko gisa ulertzen dute EAJ-PNV-
tik. Estatuko gobernuak eta Europak ere bai, beren aurrekontuetan eta konpromisoetan
jasota dagoelako. Urteak daramatzagula proiektu honekin eta aurrera doan proiektu bat
dela, nahiz eta ez nahi bezain azkar joan. Eragozpenak denok ezagutzen ditugula: ekono-
mikoak, orografikoak, eta beste hainbat.Geldo doala proiektu handia delako, baina luza-
roan proiektu garrantzitsua izango dela Euskadirentzat, Europako sarrera erraztuko due-
lako eta gure lehiakortasunean eragina izango duelako. Harrituta daudela EH Bilduren
idatzi honekin. AHTak Lazkao gurutzatzen duen ere ez dakitela, badirudiela zatitxo batean
baietz baina ez dagoela konfirmatuta. Eusko Jaurlaritzatik ez dela inongo berririk jaso.
Ulertzen dute ez dela zundaketarik izango Lazkaon, eta Lazkao ikutzen badu ere, 0so zati

txikian izango dela.

{ Ormazabal zinegotziak (EH Bildu) dio esaten dituzten gauza guztiak aspalditik en-

\ tzunak dituztela. Lan hauek besteen erruz ari direla atzentzen, beren arduretatik eskuak
garbitzen dituztela, mezu katastrofistak erabiltzen dituztela jendea mobilizatzeko... Ez di-
rela katastrofistak, beraiek ekologistak direla eta ingurumena ondorengoei jaso duten be-
zala edo hobeto entregatu nahi dietela. Eta hori ez direla egiten ari, txikitzen ari direla
ikaragarrizko erritmoan, eta hori EAJ-PNVkoen ahotan ere entzun dutela. Beren ahotik ere
pclutela ingurumena zaindu behar dela eta gero horrelako suntsiketak proposatzen
¥ela. Hor bai dagoela kontraesana. Dirudienez, proiektu posibleetako bat badela Ez-

kion bat egitea Y-rekin, eta horrela bada Lazkaotik metro batzuetan pasako litzatekeela.
Zundaketarik egiteko baimenik eskatu ez badute, egiteko beharrik ez dutelako izango de-
la. Baina Ataunen egin dituztela, Idiazabalen ere bai...

Alkateak dio beraiek ere ekologistak direla eta ingurumenaren aldeko apustua gar-
bia dela. Zundaketak dauden herrietan ez dutela horrelako moziorik aurkeztu, eta Laz-
kaon aurkezteak harritu egiten dituela.

Honen inguruan eztabaidatu ondoren, Osoko Bilkurak aurkako 7 botorekin (EAJ-
PNV) eta aldeko 6 botorekin (EH Bildu), mozioa baztertu du.

VIL.- EAJ ETA EH BILDUREN ADIERAZPENA, HIZKUNTZA ARLOKO UDAL-ESKUMENEN IN-
GURUAN.-

Naldaiz zinegotziaren (EAJ-PNV) eta Ormazabal zinegotziaren (EH Bildu) artean,
ondorengo adierazpena irakurri dute:

" LAZKAOKO UDALAREN ATXIKIMENDUA EUDELEK EGIN DUEN ADIERAZPENARI
(AUZITEGI NAGUSIAREN 435/2023 EPAIA)

EUDELeko Batzorde Eragileak gaur Euskadiko Udalen Elkartearen egoitzan egin duen le-
henengo ohiko bileran, alkateek jarraian datorren adierazpena onartu dute, Euskal Auto-
nomia Erkidegoko Auzitegi Nagusiak eman berri duen epaia dela eta. Epai horrek
179/2019 Dekretuaren zati bat baliogabetu du, Euskadiko Toki Erakundeei buruzko Lege-
an (ETEL) aitortutako euskararen erabilera instituzionala eta administratiboa garatzeko.
Ondorioz, Lazkaoko udalak hau adierazi du:

1.- Aurretik, Konstituzio Auzitegiaren epaian egin bezala, EUDELek berretsi egin du ETEL-
en defentsa, udal-autonomiaren eta toki-erakundeen eskumenen bermatzaile gisa, ze-
hazki, euskararen esparruan.

Legea ezinbestekoa da euskal udalek euskararekiko duten konpromisoa eta euskal
udalerrietan euskararen erabileraren sustapena gauzatzeko, herritarrekin duten hur-
biltasunetik abiatuta.

EUDELek uste du epai berri hori toki-autonomiaren aurkakoa dela, eta hizkuntza
arloko udal-eskumenen garapen osoa mugatzen duela.

EUDELeko Batzorde Eragileak bereziki larritzat jotzen du euskara erabilera normal
orokorreko zerbitzu- eta lan-hizkuntza dela aintzat jotzen duten dekretuaren artikulu-
ak baliogabetzea. Funtsezko beste artikulu batzuk ere deuseztatzen dira, hala nola,
kontratazio publikoan euskara baloratzeko aukera ematen dutenak edo udal-jarduerak
euskaraz egin ahal izateko hizkuntza-plangintza ahalbidetzen dutenak. Alderdi horiek
eta beste batzuk funtsezkoak dira herritarrek beren hurbileko administrazioarekin ha-
rremanetan jartzeko hizkuntza ofiziala aukeratzeko duten eskubidea bermatzeko.

Udalek hizkuntza ofizialak ahoz eta idatziz erabiltzeko irizpideak ezin ezartzea, ez bar-
neko ezta kanpoko mailan ere, oztopo da toki-erakundeen funtzionamenduan eta, are




kezkagarriagoa, euskal herritarrei ematen dizkieten zerbitzuetan euskararen erabilera
normalizatzeko. Kaltetuenak euskara gehien erabiltzen den eta ohiko hizkuntza den
udalerrietako herritarrak dira.

4.- Adostasun politiko eta instituzionalak eta euskal gizartearen elkarlanak, euskal hiztu-
nen komunitatearen bultzada borondateagatik, euskararen bizitasuna indartzea ahal-
bidetu du gure herri eta hirietan. EUDELek egungo egoera balioan jartzen du, esta-
tuan eta Europan hizkuntza koofizialen erabilera errazteko urratsak egiten ari baitira,
eta, hori horrela, guztion artean eraikitzen joan den legeriaren bidez, hizkuntza-esku-
bideen garapenean aurrera egiten jarraitzeko erronka eta aukera baita.”

Hau guztia honela, gaia aztertu ondoren, Osoko Bilkurak, aho batez, adierazpena
onartu du.

VIII. GALDERAK ETA ERREGUAK.-

Ormazabal zinegotziak (FH Rildu) eskaera bat luzatu du: bi alderdien adostasunez
onartutako erabakiak direnean, Udal honek prentsaurrean agerraldiak egiten dituenean,
oposizioari ere hitza ematea.

Alkateak erantzun dio orain arte ez dela horrela egin baina begiratu beharko dute-

IX.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jo du arra-
tsaldeko zazpiak eta laurden direnean eta nik, Idazkariak, guztiaren akta jaso eta ziurta-
tzen dut.

